Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 25-Ի N  1294-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅԱՆ <ԼԻՑԵՆԶԱՎՈՐՄԱՆ ԿԵՆՏՐՈՆ> ԳՈՐԾԱԿԱԼՈՒԹՅԱՆ ԿԱՆՈՆԱԴՐՈՒԹՅՈՒՆՆ ՈՒ ԿԱՌՈՒՑՎԱԾՔԸ ՀԱՍՏԱՏԵԼՈՒ ԵՎ <ՔԱՂԱՔԱՇԻՆԱԿԱՆ ԾՐԱԳՐԵՐԻ ԻՐԱԿԱՆԱՑՄԱՆ ԳՐԱՍԵՆՅԱԿ> ՊԵՏԱԿԱՆ ՀԻՄՆԱՐԿ ՍՏԵՂԾԵԼՈՒ ՄԱՍԻՆ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ  ՇԱՀԱԳՐԳԻՌ  ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության, առաջարկության
հեղինակը
(առարկության, առաջարկության
ստացման ամսաթիվը)

	Առարկության, առաջարկության բովանդակությունը
	                                Եզրակացություն

	ՀՀ ֆինանսների նախարարություն

	         - Անհասկանալի է Նախագծի 1-ին կետի 2-րդ ենթակետի <ե> կետով կատարվող փոփոխության տրամաբանությունը, քանի որ փոփոխության արդյունքում քարտուղարությունը և տեղեկատվության և հասարակայնության հետ կապերի բաժինը նույնությամբ պահպանվում են: Միևնույն ժամանակ անհասկանալի է արտաքին կապերի և միջազգային համագործակցություն բաժինը պարզապես վերանվանվում է արտաքին կապերի բաժնի, թե տեղի է ունենում գործառույթների փոփոխություն:
Միաժամանակ հայտնում ենք, որ առաջարկվող գործառութային և կառուցվածքային փոփոխությունները և դրա արդյունքում 2 առանձնացված ստորաբաժանումների ստեղծումը անհրաժեշտ է կատարել ՀՀ քաղաքաշինության նախարարության համար հաստատված ընդհանուր թվաքանակի և պահպանման ծախսերի սահմաններում:
 
	Ընդունվել է մասնակի, կատարվել է համապատասխան փոփոխություն, իսկ քարտուղարության ու  տեղեկատվության և հասարակայնության հետ կապերի բաժնի վերակազմակերպման արդյունքում տեղի է ունենում գործառույթների փոփոխություն:
Ընդունվել է:


	ՀՀ արդարադատության
նախարարություն
	1. Որոշման նախագծի 1-ին կետի 2-րդ ենթակետի վերջին պարբերության համարակալումն անհրաժեշտ է համապատասխանեցնել <Իրավական ակտերի մասին> Հայաստանի Հանրապետության օրենքի 41-րդ հոդվածի պահանջներին:
2. Որոշման նախագծով հաստատվող <Կանոնադրության> 8-րդ կետի 3-րդ, 4-րդ, 5-րդ, 6-րդ և 11-րդ ենթակետերով նախատեսված դրույթներն ըստ էության հանդիսանում են քաղաքաշինության բնագավառում նախարարության նպատակը, այլ ոչ թե խնդիրները:
3. Կանոնադրության 8-րդ կետի 8-րդ ենթակետում պարզ չէ, թե բնակավայրերի և կառուցապատման համար նախատեսված այլ հողերի` ում կողմից և ինչ <օգտագործման> մասին է խոսքը գնում:
4. Կանոնադրության 9-րդ կետով նախատեսված նախարարության գործառույթներն անհրաժեշտ է համապատասխանեցնել <Քաղաքաշինության մասին> ՀՀ օրենքի 10.1-րդ հոդվածի պահանջին, որը սահմանում է քաղաքաշինության բնագավառում կառավարման պետական լիազորված մարմնի իրավասությունները, մասնավորապես` Կանոնադրության 9-րդ կետի 2-րդ ենթակետից անհրաժեշտ է հանել <կամ Հայաստանի Հանրապետության վարչապետի> բառերը` նկատի ունենալով վերոնշյալ օրենքի 10.1-րդ հոդվածի 1-ին մասի բ կետի պահանջը:
5. Կանոնադրության 9-րդ կետի 2-րդ ենթակետում չի նշվում, թե նախարարությունն <առաջարկություններն> ում է ներկայացնելու: 
6. Կանոնադրության 9-րդ կետի 10-րդ ենթակետում հստակեցման կարիք ունի, թե նախարարությունը տրանսպորտային և ինժեներական ենթակառուցվածքների ծրագրերը և զարգացման ծրագրերն ում հետ է համաձայնեցնելու և ինչ կարգով:
Նույն դիտողությունը վերաբերում է նաև Կանոնադրության 9-րդ կետի 12-րդ և 13-րդ ենթակետերին:
7. Կանոնադրության 9-րդ կետում առաջարկում ենք <համակարգում է> բառերը փոխարինել <մշակում և իրականացնում է> բառերով` նկատի ունենալով ՀՀ կառավարության 2002 թվականի ապրիլի 18-ի նիստի թիվ 16 արձանագրային որոշման 37-րդ կետի 1-ին ենթակետով հավանության արժանացած <Հայաստանի Հանրապետության նախարարության օրինակելի կանոնադրության> 1-ին կետի պահանջները, որոնց համաձայն` Հայաuտանի Հանրապետության  նախարարությունը գործադիր իշխանության հանրապետական մարմին է, որը մշակում և իրականացնում է համապատասխան բնագավառներում Հայաuտանի Հանրապետության կառավարության քաղաքականությունը: 

	Ընդունվել է:
Չի ընդունվել: Կանոնադրության նախագիծը  մշակվել է ՀՀ  կառավարության համապատասխան մասնագետների հետ կայացած մի շարք քննարկումների արդյունքում:

Ընդունվել է:
Ընդունվել է

Ընդունվել է

Ընդունվել է

Հաշվի առնելով, որ կանոնադրության 9-րդ կետը վերաբերում է նախարարության գործառույթներին, այլ ոչ թե նախարարության կազմում գործող գործակալություններին, որոնք և իրականացնում են կոնկրետ գործառույթներ, ուստի նպատակահարմար է, որ նախարարությունը համակարգի տվյալ գործառույթները, իսկ գործակալությունները իրականացնեն դրանք` վերջիններիս կանոնադրությունների հիման վրա:


	Քաղաքացիական ծառայության խորհուրդ
	1. Նախագծի 1-ին կետի 2-րդ ենթակետի <ե> պարբերությամբ  նախատեսված` քարտուղարության, տեղեկատվության և  հասարակայնության հետ կապերի  բաժնի  ու  արտաքին կապերի և միջազգային համագործակցության բաժնի վերակազմակերպման  մասին  դրույթը փոխել, քանի որ  վերակազմակերպման արդյունքում քարտուղարությունը  և տեղեկատվության և հասարակայնության հետ կապերի  բաժինը նախարարության  աշխատակազմի կառուցվածքում  որևէ  փոփոխության չեն ենթարկվում:

Ուստի առաջարկում ենք Նախագծի 1-ին կետի 2-րդ ենթակետի <ե> պարբերությունը շարադրել հետևյալ խմբագրությամբ.

     <ե Արտաքին կապերի և միջազգային համագործակցության բաժինը  վերանվանել արտաքին կապերի բաժին:>:

2. Նախագծի 44-րդ կետում <նախարարի որոշումներով> բառերը փոխարինել <նախարարի հրամաններով> բառերով, քանի որ այն  հակասում է <Իրավական ակտերի մասին> Հայաստանի Հանրապետության  օրենքի 4-րդ հոդվածի, 19-րդ հոդվածի պահանջներին, մասնավորապես`19-րդ հոդվածի 4-րդ մասով հստակ սահմանված է, որ Հայաստանի Հանրապետության նախարարները կարող  են ընդունել միայն  նորմատիվ կամ անհատական հրամաններ:

3. Հաշվի առնելով այն, որ Հայաստանի Հանրապետության նախարարության աշխատակազմի ղեկավարի փոխարինման հարցը <Քաղաքացիական ծառայության մասին> Հայաստանի Հանրապետության օրենքի 18-րդ հոդվածի 1-ին կետի <ա> ենթակետով վերապահված է    Հայաստանի Հանրապետության վարչապետի հայեցողությանը, ուստի` առաջարկում ենք նախագծի 47-րդ կետը շարադրել հետևյալ խմբագրությամբ:

<47.Նախարարության աշխատակազմի ղեկավարի բացակայության դեպքում նրա փոխարինումն իրականացվում է քաղաքացիական ծառայության մասին Հայաստանի Հանրապետության օրենսդրությամբ սահմանված կարգով>:


	Ընդունվել է մասնակի, կատարվել է համապատասխան փոփոխություն, իսկ քարտուղարության և  տեղեկատվության և հասարակայնության հետ կապերի բաժնի վերակազմակերպման արդյունքում տեղի է ունենում գործառույթների փոփոխություն:
Ընդունվել է:

Ընդունվել է:


